
BO‘LAJAK BUXGALTERIYA 
HISOBI VA AUDIT SOHASIDAGI 

TALABALRNING KASBIY 
KOMPETENSIYALARINI 
RIVOJLANTIRISHNING 

NAZARIY ASOSLARI
Arziyeva Visola Namozovna

Jizzax politexnika instituti tayanch doktoranti
ORCID: 0000-0001-8107-9829
Annotatsiya: Mazkur maqolada bo‘lajak buxgalteriya hisobi va audit sohasi mutaxassislarining kasbiy kompetensiyala-
rini rivojlantirishning nazariy asoslari tahlil qilingan. Kompetensiyaviy yondashuv, shaxsga yo‘naltirilgan ta’lim, kasbiy 
tayyorgarlik hamda zamonaviy mehnat bozori talablarining o‘zaro bog‘liqligi yoritilgan. Shuningdek, buxgalteriya hisobi va 
audit yo‘nalishi talabalarida kasbiy kompetensiyalarni shakllantirishning pedagogik omillari hamda ularni rivojlantirishning 
nazariy-metodologik asoslari ochib berilgan.

Kalit so‘zlar: kasbiy kompetensiya, buxgalteriya hisobi, audit, kompetensiyaviy yondashuv, kasbiy tayyorgarlik, shaxsga 
yo‘naltirilgan ta’lim, kasbiy rivojlanish, kompetentlik.
Abstract: This article analyzes the theoretical foundations of developing professional competencies among future spe-
cialists in accounting and auditing. The study highlights the interrelationship between the competency-based approach, 
learner-centered education, professional training, and the demands of the modern labor market. Furthermore, it reveals 
the pedagogical factors influencing the formation of professional competencies among students majoring in accounting 
and auditing, as well as the theoretical and methodological foundations for their development.

Key words: professional competence, accounting, auditing, competency-based approach, professional training, learn-
er-centered education, professional development, competency.
Аннотация: В данной статье проанализированы теоретические основы развития профессиональных компетенций 
будущих специалистов в области бухгалтерского учета и аудита. Освещена взаимосвязь компетентностного под-
хода, личностно-ориентированного образования, профессиональной подготовки и требований современного 
рынка труда. Кроме того, раскрыты педагогические факторы формирования профессиональных компетенций у 
студентов направления бухгалтерского учета и аудита, а также теоретико-методологические основы их развития.

Ключевые слова: профессиональная компетенция, бухгалтерский учет, аудит, компетентностный подход, про-
фессиональная подготовка, личностно-ориентированное образование, профессиональное развитие, компетент-
ность.

KIRISH
Jahon iqtisodiyotining raqamli transformatsiyasi, moliyaviy hisobotlarning xalqaro standartlarga moslashti-

rilishi hamda audit faoliyatiga qo‘yilayotgan zamonaviy talablar buxgalteriya hisobi va audit sohasi mutaxas-
sislarini tayyorlash tizimini takomillashtirishni taqozo etmoqda. Bugungi kunda mehnat bozori nafaqat nazariy 
bilimlarga ega, balki amaliy vaziyatlarni tahlil qila oladigan, mustaqil qaror qabul qiladigan, zamonaviy axborot 
texnologiyalaridan samarali foydalana oladigan va kasbiy etika tamoyillariga rioya qiladigan mutaxassislarni 
talab etmoqda [1].

Shu nuqtai nazardan, bo‘lajak buxgalter va auditorlarning kasbiy kompetensiyalarini rivojlantirish oliy ta’lim 
tizimining muhim vazifalaridan biri hisoblanadi. Kasbiy kompetensiyalarni shakllantirishning nazariy asoslarini 
tadqiq etish esa mazkur jarayonni ilmiy asosda tashkil etish imkonini beradi. Har qanday jamiyatning rivojlanishi 
uni boshqarishni taqozo etadi.

Boshqaruv, o‘z navbatida, jamiyatning turli tarmoq va sohalarida yuz bergan hamda yuz berayotgan jara
yonlar, xo‘jalik faoliyatini olib borayotgan subyektlarning mablag‘lari, ularni tashkil etish manbalari, erishayotgan 
natijalari va boshqa jihatlari to‘g‘risidagi axborotlarning mavjudligiga bog‘liq bo‘ladi. Bunday axborotlarni o‘zida 
mujassamlashtiruvchi vosita bo‘lib xo‘jalik hisobi hisoblanadi [2].

qaror qabul qilish, zamonaviy axborot texnologiyalaridan foydalanish va kasbiy muammolarni samarali hal etish 
ko‘nikmalariga ega bo‘lish talab etiladi. Bu esa kompetensiyaviy yondashuv asosida ta’lim jarayonini tashkil 
etishni taqozo etadi.

O‘zbekiston Respublikasi oliy ta’lim tizimida 60410100 - Buxgalteriya hisobi va audit bakalavriat ta’lim 
yo‘nalishi bo‘yicha talabalarning kasbiy kompetensiyalarini rivojlantirish davlat ta’lim standartlarida belgilangan 
hamda oliy ta’lim muassasalarining o‘quv rejalariga majburiy qism sifatida kiritilgan.

MAVZUGA OID ADABIYOTLAR SHARHI
Bo‘lajak buxgalteriya hisobi va audit sohasi mutaxassislarining kasbiy kompetensiyalarini rivojlantirish 

masalasi zamonaviy pedagogika, iqtisodiyot va kasbiy ta’lim sohalarida dolzarb ilmiy yo‘nalishlardan biri 
hisoblanadi. Mazkur muammo bo‘yicha olib borilgan ilmiy tadqiqotlar kasbiy kompetensiyaning mazmun-
mohiyati, uning tarkibiy tuzilishi, shakllanish mexanizmlari hamda ta’lim jarayonida rivojlantirishning pedagogik 
shart-sharoitlarini aniqlashga qaratilgan.

Kasbiy kompetensiya tushunchasi ilk bor G‘arb olimlari tomonidan keng tadqiq etilgan. David McClel-
land kompetensiyani insonning muvaffaqiyatli faoliyatini ta’minlaydigan bilimlar, ko‘nikmalar va shaxsiy sifatlar 
majmui sifatida talqin qiladi. Muallifning ta’kidlashicha, an’anaviy bilimlarni baholash tizimi mutaxassisning 
haqiqiy kasbiy imkoniyatlarini to‘liq aks ettira olmaydi. Shu sababli kompetensiyaga asoslangan yondashuv 
mutaxassis tayyorlash sifatini oshirishda muhim omil hisoblanadi [4].

Kompetensiyaviy yondashuvning nazariy asoslari rus pedagog olimlari tomonidan ham keng o‘rganilgan. 
Jumladan, Irina Zimnyaya kompetensiyani shaxsning bilimlari, ko‘nikmalari, tajribasi va qadriyatlarini amaliy 
faoliyatda samarali qo‘llash qobiliyati sifatida izohlaydi. Uning tadqiqotlarida kompetensiya va kompetentlik 
tushunchalari o‘rtasidagi farqlar ochib berilgan bo‘lib, kompetensiya ma’lum faoliyat sohasiga oid talablarni, 
kompetentlik esa ushbu talablarni amalda bajarish qobiliyatini anglatishi ta’kidlangan [5].

Xalqaro miqyosda buxgalteriya hisobi va audit sohasidagi kasbiy kompetensiyalar masalasi International 
Federation of Accountants (IFAC) tomonidan ishlab chiqilgan xalqaro ta’lim standartlarida keng yoritilgan. 
Ushbu standartlarda professional buxgalterlar uchun zarur bo‘lgan texnik bilimlar, intellektual ko‘nikmalar, 
axloqiy qadriyatlar va kasbiy munosabatlar tizimi belgilab berilgan. IFAC mutaxassislarning kasbiy rivojlani
shida uzluksiz ta’lim va amaliy tajribaning muhimligini alohida ta’kidlaydi [6].

Mahalliy olimlar tomonidan ham buxgalteriya hisobi va audit sohasida mutaxassislar tayyorlash muam
molari o‘rganilgan. B. Isroilov, A. Pardaev, M. Raximov va boshqa tadqiqotchilar tomonidan buxgalteriya hisobi 
nazariyasi, audit asoslari hamda moliyaviy tahlil metodologiyasiga oid ilmiy ishlar yaratilgan. Mazkur tadqiqot-
larda bo‘lajak mutaxassislarning kasbiy tayyorgarligi, amaliy ko‘nikmalari va zamonaviy iqtisodiy jarayonlarni 
tahlil qilish qobiliyatlarini rivojlantirish muhimligi ta’kidlangan [7-8].

Biroq, so‘nggi yillarda o‘tkazilgan tadqiqotlar shuni ko‘rsatmoqdaki, buxgalteriya hisobi va audit yo‘nali
shida tahsil olayotgan talabalar amaliyotga yo‘naltirilgan, texnologiyalarga asoslangan kasbiy tayyorgarlikdan 
yetarli darajada o‘ta olmayaptilar. An’anaviy o‘qitish metodlari ushbu sohadagi zamonaviy ehtiyojlarga to‘liq 
javob bermaydi [9].

TADQIQOT METODOLOGIYASI
Ushbu tadqiqot uchun maʼlumot to‘plashda tizimli adabiyot sharhi (Systematic Literature Review) usuli 

qo‘llanilgan. Tadqiqot davomida 14 ta maqolani tahlil qilib, buxgalteriya hisobi va audit sohasidagi talabalarning 
kasbiy kompetensiyalarini rivojlantirishga oid tavsiyalar ishlab chiqilgan.

Buxgalteriya hisobi va audit mutaxassislarining kasbiy faoliyati murakkab iqtisodiy jarayonlarni tahlil qilish, 
moliyaviy hisobotlarni tayyorlash va tekshirish bilan bog‘liq. Shu sababli talabalar quyidagi kompetensiyalarga 
ega bo‘lishlari lozim:

1.	 Kasbiy kompetensiya. Kasbiy kompetensiya buxgalteriya hisobi standartlari, audit tamoyillari, moliyaviy 
tahlil va soliq tizimi bo‘yicha bilimlarni o‘z ichiga oladi. Talaba amaldagi qonunchilik va normativ-huquqiy 
hujjatlarni bilishi hamda ularni amaliyotda qo‘llay olishi zarur [5].

2.	 Tahliliy kompetensiya. Moliyaviy ma’lumotlarni tahlil qilish, iqtisodiy jarayonlarni baholash va prognoz
lash qobiliyati audit va hisob sohasidagi mutaxassislar uchun muhim hisoblanadi. Tahliliy kompetensiya 
qaror qabul qilish sifatini oshiradi.

3.	 Axborot-kommunikatsion kompetensiya. Raqamli iqtisodiyot sharoitida buxgalteriya dasturlari, elektron 
hisobot tizimlari va zamonaviy axborot texnologiyalaridan foydalanish mutaxassisning ajralmas kompeten-
siyasiga aylangan [11].

Kommunikativ kompetensiya. Mutaxassis mijozlar, hamkasblar va rahbariyat bilan samarali muloqot 
o‘rnatishi, moliyaviy ma’lumotlarni tushunarli tarzda taqdim eta olishi lozim [10].

TAHLIL VA NATIJALAR
Kompetensiyaviy yondashuv ta’lim natijasini faqat bilimlar hajmi bilan emas, balki ularni amaliyotda qo‘llash 

qobiliyati bilan baholashni nazarda tutadi. Ushbu yondashuv quyidagi tamoyillarga asoslanadi:

•	 1.	 Talaba shaxsiga yo‘naltirilgan ta’lim;

•	 2.	 Nazariya va amaliyot integratsiyasi;

•	 3.	 Mustaqil ta’lim faoliyatini rivojlantirish;

•	 4.	 Muammoli vaziyatlarni hal etishga yo‘naltirish;

•	 5.	 Raqamli texnologiyalardan samarali foydalanish.

Mazkur yondashuv asosida tashkil etilgan ta’lim jarayonida talabalar kasbiy vazifalarni bajarish orqali 
amaliy tajriba orttiradilar va kelajakdagi faoliyatlariga tayyorlanadilar.

Tahlillar shuni ko‘rsatadiki, buxgalteriya hisobi va audit sohasida samarali faoliyat yurituvchi mutaxas-
sislarni tayyorlashda kasbiy kompetensiyalarni rivojlantirish asosiy omillardan biri hisoblanadi. Kompetensi-
yaviy yondashuv asosida tashkil etilgan ta’lim talabalarning nazariy bilimlarini amaliy faoliyat bilan bog‘lashga 
imkon beradi. Natijada ularda mustaqil fikrlash, muammolarni hal etish va zamonaviy texnologiyalardan foyda-
lanish ko‘nikmalari shakllanadi.

XULOSA VA TAKLIFLAR
Bo‘lajak buxgalteriya hisobi va audit sohasi talabalarining kasbiy kompetensiyalarini rivojlantirish zamona

viy ta’lim tizimining ustuvor vazifalaridan biri hisoblanadi. Kasbiy kompetensiyalarni shakllantirishda kompeten-
siyaviy yondashuv, amaliyotga yo‘naltirilgan ta’lim texnologiyalari va raqamli vositalardan foydalanish muhim 
ahamiyat kasb etadi. Natijada mehnat bozori talablariga javob beradigan, raqobatbardosh va yuqori malakali 
mutaxassislarni tayyorlash imkoniyati yaratiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

19.00.00

02.00.00

10.00.00

11.00.00

